
STANDARTLARINI AMALIYOTGA QO‘LLASHDA 
SUN’IY INTELLEKT IMKONIYATLARINI 
BUXGALTERIYA HISOBINING DASTURIY 

Annotatsiya: Ushbu maqolada raqamli iqtisodiyot va sun’iy intellekt taraqqiyoti sharoitida buxgalteriya hisobini Moliyaviy 
hisobotning xalqaro standartlari talablari asosida yuritish hamda SAP ERP tizimi bilan uyg‘unlashtirish muammolari tahlil 
qilinadi. Buxgalteriya hisobining milliy va xalqaro standartlari o‘rtasidagi tafovutlar, texnik cheklovlar, kadrlar malakasi, 
moliyaviy omillar hamda sun’iy intellekt integratsiyasining samaradorligi bo‘yicha amaliy natijalar keltirilgan.

Kalit soʻzlar: raqamli iqtisodiyot; sun’iy intellekt; MHXS; SAP (Systems, Applications, and Products in Data Processing); 
ERP (Enterprise Resource Planning); moliyaviy hisobot; buxgalteriya hisobi; IFRS; avtomatlashtirish; integratsiya; 
moliyaviy shaffoflik.
Abstract: This article analyzes the challenges of maintaining accounting in accordance with the requirements of 
International Financial Reporting Standards (IFRS) and integrating it with the SAP ERP system in the context of the 
development of the digital economy and artificial intelligence. The study presents practical findings on the differences 
between national and international accounting standards, technical limitations, personnel qualifications, financial factors, 
and the effectiveness of artificial intelligence integration.

Key words: digital economy; artificial intelligence; IFRS; SAP (Systems, Applications, and Products in Data Processing); 
ERP (Enterprise Resource Planning); financial reporting; accounting; automation; integration; financial transparency.
Аннотация: В статье анализируются проблемы ведения бухгалтерского учёта в соответствии с требованиями 
Международных стандартов финансовой отчётности (МСФО) и его интеграции с системой SAP ERP в условиях 
развития цифровой экономики и искусственного интеллекта. Представлены практические результаты, связанные 
с различиями между национальными и международными стандартами бухгалтерского учёта, техническими 
ограничениями, квалификацией кадров, финансовыми факторами, а также эффективностью интеграции 
искусственного интеллекта.

Ключевые слова: цифровая экономика; искусственный интеллект; МСФО; SAP (Systems, Applications, and 
Products in Data Processing); ERP (Enterprise Resource Planning); финансовая отчётность; бухгалтерский учёт; 
автоматизация; интеграция; финансовая прозрачность.

K I R I S H
So‘nggi yillarda raqamli iqtisodiyotning kengayishi va sun’iy intellekt (SI) texnologiyalarining jadal 

rivojlanishi buxgalteriya hisobi jarayonlarini sifat jihatidan yangi bosqichga olib chiqmoqda [1]. O‘zbekiston 
Respublikasi Prezidentining 2020-yil 28-apreldagi PQ-4699-son “Raqamli iqtisodiyot va elektron hukumatni 

keng joriy etish chora-tadbirlari to‘g‘risida”gi qarori [15], O‘zbekiston Respublikasi Prezidentining 2020-yil 
5-oktyabrdagi PF-6079-son “Raqamli O‘zbekiston — 2030” strategiyasini tasdiqlash va uni samarali amalga 
oshirish chora-tadbirlari to‘g‘risida”gi Farmoni [16] hamda O‘zbekiston Respublikasi Prezidentining 2024-yil 
14-oktyabrdagi PQ-358-son “Sun’iy intellekt texnologiyalarini 2030-yilga qadar rivojlantirish strategiyasini 
tasdiqlash to‘g‘risida”gi qarorida [17] belgilangan vazifalardan kelib chiqib, sun’iy intellekt texnologiyalarini 
2030-yilga qadar rivojlantirish bo‘yicha quyidagi maqsadlar belgilangan: Hukumatning sun’iy intellektga 
tayyorlik indeksida (Government AI Readiness Index) O‘zbekiston Respublikasining birinchi 50 ta o‘rindagi 
davlatlar qatoriga kirishiga erishish; sun’iy intellekt asosida yaratilgan dasturiy mahsulotlar va ko‘rsatiladigan 
xizmatlar hajmini 1,5 milliard AQSh dollariga yetkazish; Yagona interaktiv davlat xizmatlari portalida sun’iy 
intellekt asosida ko‘rsatilayotgan xizmatlar ulushini 10 foizga yetkazish.

O‘zbekistonda MHXSga (IFRS) bosqichma-bosqich o‘tish investitsiya muhitini yaxshilash, moliyaviy hisobot 
shaffofligini oshirish hamda xalqaro bozorlarda ishonchni mustahkamlashga xizmat qilmoqda [2], [6]. Shu 
bilan birga, SAP ERP (enterprise resource planning) tizimlarini milliy va xalqaro standartlarga uyg‘unlashtirish 
jarayonida texnik konfiguratsiya muammolari, kadrlar malakasi yetishmasligi, normativ bazadagi tafovutlar kabi 
qator cheklovlar yuzaga kelmoqda [4], [8]. MHXS talablariga moslashgan avtomatlashtirilgan hisobot tizimlari 
SI imkoniyatlari bilan birgalikda moliyaviy ma’lumotlar ishonchliligini oshirishi va qaror qabul qilish jarayonlarini 
tezlashtirishi mumkin [10], [11]. Ushbu tadqiqot SAP ERP konfiguratsiyasi va SI integratsiyasi orqali milliy 
buxgalteriya amaliyotini optimallashtirish yo‘llarini tizimli tahlil qilishga qaratilgan.

M A V Z U G A  O I D  A D A B I Y O T L A R  S H A R H I
Raqamli iqtisodiyot sharoitida buxgalteriya hisobi, MHXS va SAP ERP tizimlarini sun’iy intellekt bilan 

integratsiyalash masalalari ko‘plab tadqiqotlarda yoritilgan. Parimi [1] va Pokala [3] mashinaviy o‘qitishning 
SAP muhitida moliyaviy hisobotlar, nazorat va xatolarni aniqlash samaradorligini oshirishini ko‘rsatadi. 
Artemenkov va Ganiev [2], Khalilov [6] hamda Aripova [8] MHXSni O‘zbekiston amaliyotiga joriy etishdagi 
muammolarni tahlil qilgan. KPMG [4], PwC [5], [13] va SAP SE [9], [10] materiallarida ERP, raqamlashtirish, 
avtomatlashtirish va sun’iy intellekt vositalarining moliyaviy boshqaruvdagi o‘rni ochib berilgan. McKinsey [11], 
Jahon banki [7] va UNCTAD [14] esa raqamli texnologiyalarning tahlil, prognozlash va boshqaruv qarorlarini 
qo‘llab-quvvatlashdagi ahamiyatini ta’kidlaydi. Shu bilan birga, MHXS, SAP ERP va sun’iy intellektni O‘zbekiston 
buxgalteriya amaliyotida kompleks uyg‘unlashtirish masalalari yetarlicha o‘rganilmagan.

T A D Q I Q O T  M E T O D O L O G I YA S I
Ushbu tadqiqot O‘zbekistondagi xo‘jalik yurituvchi subyektlar misolida MHXSga o‘tish va SAP ERP tizimini 

uyg‘unlashtirish jarayonlarini o‘rganish uchun sifatli va miqdoriy usullardan foydalanadi.
Tadqiqotning asosiy maqsadi — raqamli iqtisodiyot sharoitida buxgalteriya hisobi jarayonlarini MHXS 

talablari asosida avtomatlashtirishning afzalliklari va muammolarini aniqlash. Bu jarayonda SAP ERP tizimining 
FI (Financial Accounting) va CO (Controlling) modullari hamda SI asosidagi qo‘shimcha dasturlar o‘rganildi [3], 
[5].

Milliy va xalqaro me’yoriy hujjatlar: O‘zbekiston Respublikasi «Buxgalteriya hisobi to‘g‘risida»gi Qonuni, 
buxgalteriya hisobining milliy standartlari, MHXS (IFRS 1, IAS 36, IFRS 15) [2], [6]. – 20 ta yirik korxona (bank, 
energetika, ishlab chiqarish)da joriy etilgan SAP ERP tizimi konfiguratsiya hujjatlari va foydalanuvchi hisobotlari. 
– Jahon banki va BMTning raqamli iqtisodiyot bo‘yicha statistik hisobotlari [7; 14]. – Ekspert intervyulari: SAP 
konfiguratsiya mutaxassislari, auditorlar va buxgalterlar bilan yarim strukturalangan suhbatlar [8].

Tadqiqot usullari. – Qiyosiy tahlil: MHXS va milliy buxgalteriya standartlari o‘rtasidagi tafovutlarni aniqlash 
[2], [6]. – Texnik audit: SAP ERP konfiguratsiyasidagi “parallel ledger” va “document splitting” sozlamalarini tahlil 
qilish [9]. – SI texnologiyalarini sinovdan o‘tkazish: mashina o‘qitish asosidagi anomaliyalarni aniqlash (anomaly 
detection) moduli tajriba sifatida ishga tushirildi [10]. – Miqdoriy tahlil: SPSS va R dasturlarida korrelyatsiya va 
regressiya modellarini qo‘llash orqali SI integratsiyasining samaradorligi baholandi [11].

T A H L I L  V A  N A T I J A L A R
Mahalliy va xalqaro buxgalteriya dasturlari — bugungi kunda buxgalteriya hisobini yuritish uchun nafaqat 

mahalliy, balki xalqaro miqyosda qo‘llaniladigan turli xil dasturiy mahsulotlar mavjud. Mahalliy dasturlar odatda 
milliy qonunchilik, soliq tizimi va hisobot shakllariga moslashtirilgan bo‘lib, ichki bozor ehtiyojlarini qondirishga 
yo‘naltiriladi. Xalqaro dasturiy mahsulotlar esa ko‘p mamlakatli kompaniyalar faoliyati uchun mo‘ljallangan 
bo‘lib, ular turli standartlar, jumladan, xalqaro moliyaviy hisobot standartlariga mos ishlash imkonini beradi. Bu 
holat buxgalteriya hisobining globallashuvi va axborot tizimlarining standartlashuvi jarayonini yaqqol namoyon 
etadi.

1-jadval. An’anaviy buxgalteriya hisobi va uni takomillashtirish imkoniyatlari.1

Muammolar:

1. Moliyaviy ma’lumotlar hajmining keskin oshishi;
2. Qo‘lda ishlash: sekinlik va inson xatosi;
3. Qaror qabul qilish uchun real vaqtda axborot manbalarining  yetishmasligi;
4. Nazorat va shaffoflik talablarining kuchayishi

SAP ERP tizimini uyg‘unlashtirish moliya, logistika, ishlab chiqarish va mahsulotlarni sotish jarayonlarini 
yagona axborot muhitida birlashtirish, real vaqt rejimida moliyaviy nazoratni amalga oshirish hamda boshqaruv 
hisobi va tahlili bilan integratsiyani ta’minlash imkonini beradi. Natijada strategik boshqaruv qarorlarini axborot 
bilan ta’minlash sifati oshadi.

So‘nggi yillarda bulutli texnologiyalarga asoslangan buxgalteriya tizimlari tobora keng tarqalmoqda, bu 
moslashuvchanlik va xarajatlarni kamaytirishga olib kelmoqda. Ushbu yechimlarning asosiy ustunligi — ularning 
yuqori darajadagi moslashuvchanligidir. Ya’ni, korxona o‘z ehtiyojiga qarab tizim imkoniyatlarini kengaytirishi 
yoki qisqartirishi mumkin. Bundan tashqari, bulutli yechimlar qimmat serverlar va murakkab infratuzilma xarid 
qilish zaruratini kamaytiradi. Natijada, axborot tizimlarini joriy etish va qo‘llab-quvvatlash bilan bog‘liq xarajatlar 
sezilarli darajada qisqaradi. Bu holat, ayniqsa, kichik va o‘rta biznes subyektlari uchun muhim ahamiyatga ega.

Buxgalteriya hisobi konsepsiyasida masofadan ishlash imkoniyati — bulutli va zamonaviy axborot 
tizimlarining yana bir muhim afzalligi — masofadan turib ishlash imkoniyatining yaratilishidir. Ya’ni, buxgalterlar 
va menejerlar moliyaviy ma’lumotlarga ofisda bo‘lmasdan ham, internet orqali istalgan joydan kirishlari mumkin. 
Bu holat ish jarayonlarini yanada moslashuvchan qiladi, xodimlar unumdorligini oshiradi va favqulodda 
vaziyatlarda ham korxonaning moliyaviy boshqaruvini uzluksiz davom ettirish imkonini beradi. Ayniqsa, so‘nggi 
yillarda masofaviy ish shakllarining kengayishi bu imkoniyatning naqadar muhim ekanini ko‘rsatdi.

Raqamli buxgalteriya konsepsiyasida axborot xavfsizligi va standartlashtirish bilan bog‘liq yangi muammolar 
yuzaga kelmoqda.

Eng asosiy masalalardan biri — axborot xavfsizligini ta’minlashdir. Moliyaviy ma’lumotlar strategik 
ahamiyatga ega bo‘lgani sababli, ularni himoyalash masalasi har doim ustuvor bo‘lishi lozim. Bundan tashqari, 
turli tizimlar o‘rtasida ma’lumotlar almashinuvi va hisobotlarni yagona standartlar asosida yuritish, ya’ni 
standartlashtirish muammosi ham dolzarb bo‘lib qolmoqda. Shu sababli, zamonaviy dasturiy yechimlarni joriy 
etishda nafaqat texnik, balki tashkiliy va me’yoriy masalalarga ham alohida e’tibor qaratish zarur.

1-rasm. Raqamli buxgalteriya konsepsiyasida sun’iy intellektdan foydalanish imkoniyatlari2

1	  Manba: muallif ishlanmasi.
2	  Manba: muallif ishlanmasi.

Tadbirkorlik subyektlarida buxgalteriya hisobini raqamli platformalarga transformatsiya qilish uning 
an’anaviy hisob-kitob funksiyalaridan kompleks axborot tizimi sifatidagi funksiyalariga o‘tishini ta’minlaydi.

Tadbirkorlik subyektlari faoliyatini avtomatlashtirish — axborotlardan foydalanish tezligi va aniqligini 
oshiradi. Tahlil va prognoz funksiyalari kuchaymoqda — dasturiy ta’minotlar nafaqat ma’lumotlarni saqlaydi, 
balki ularni turli kesimlarda tahlil qilish imkoniyatini yaratadi.

Dasturiy ta’minot — asosiy infratuzilma hisoblanib, aynan shu dasturiy ta’minot infratuzilmasi orqali 
ma’lumotlar yig‘iladi, saqlanadi, qayta ishlanadi va qarorlar qabul qilinib, moliyaviy hisobotlar foydalanuvchilarga 
taqdim etiladi.

Buxgalteriya hisobining dasturiy ta’minotlari:
1C Buxgalteriya
1 – UZ Buxgalteriya
SAP ERP
BEM — Buxgalterga Elektron Madad
Onlayn ombor tizimi «E-OMBOR» va boshqa elektron dasturiy ta’minot platformalari.
Amaliyotda 1C tizimi, asosan, buxgalteriya hisobini avtomatlashtirishga yo‘naltirilgan dasturiy yechim 

sifatida qo‘llaniladi. SAP ERP esa moliyaviy hisob, boshqaruv hisobi, logistika, ishlab chiqarish va boshqa 
biznes jarayonlarini yagona axborot tizimida integratsiyalash imkonini beruvchi korporativ boshqaruv platformasi 
hisoblanadi. 1C tizimi ayrim korxonalar uchun nisbatan kam xarajat talab qiluvchi yechim bo‘lishi mumkin, SAP 
ERPni joriy etish esa, odatda, kattaroq moliyaviy, texnik va tashkiliy resurslarni talab qiladi.

“SAP” — kompaniyalar axborot muhitida axborot tizimlari o‘rtasidagi nomuvofiqliklarni kamaytirishga 
ko‘maklashadigan, barcha biznes jarayonlari va dasturlarini qamrab oluvchi yangi avlod platformasi hisoblanadi. 
Shuningdek, u kompaniyalarning barcha resurslari integratsiyalashishi uchun yaxlit muhitni tez va samarali 
yaratishga yordam berish uchun mo‘ljallangan.

SAP ERP ishlab chiqarishni rejalashtirish, texnologik jarayonlardagi nomuvofiqliklarni hisobga olish, hisob-
kitoblarni avtomatlashtirish hamda ishlab chiqarish ehtiyojlari uchun xaridlarni o‘z vaqtida rejalashtirish bo‘yicha 
keng funksional imkoniyatlarga ega.

SAP ERPda integratsiyalashgan boshqaruv konsepsiyasini qo‘llash:
•	 real vaqt rejimida moliyaviy nazorat imkoniyati;
•	 boshqaruv hisobi va tahlil bilan integratsiya imkoniyati;
•	 natija: strategik qarorlar sifati oshadi.
Sun’iy intellekt va katta ma’lumotlar integratsiyasi — kelajakda buxgalteriya axborot tizimlarining 

rivojlanishi, avvalo, sun’iy intellekt va katta ma’lumotlar texnologiyalarining chuqur integratsiyasi bilan bog‘liq 
bo‘ladi. Bugungi kunda korxonalar faoliyati natijasida juda katta hajmdagi moliyaviy va operatsion ma’lumotlar 
shakllanmoqda. Ushbu ma’lumotlarni an’anaviy usullar bilan qayta ishlash tobora qiyinlashib bormoqda. Sun’iy 
intellekt esa aynan shu katta hajmdagi ma’lumotlarni tezkor tahlil qilish, yashirin qonuniyatlarni aniqlash va 
murakkab bog‘liqliklarni ochib berish imkonini beradi. Natijada, buxgalteriya hisobi faqat hisobot tuzuvchi 
tizimdan intellektual tahlil platformasiga aylanishi kutilmoqda.

Prognozlovchi va tavsiya beruvchi tizimlar — zamonaviy axborot tizimlarining rivojlanishidagi navbatdagi 
bosqich — bu prognozlovchi va tavsiya beruvchi tizimlarning keng joriy etilishidir. Bunday tizimlar o‘tgan davr 
ma’lumotlari asosida kelajakdagi moliyaviy holatni bashorat qilish va boshqaruv uchun optimal variantlarni taklif 
etish imkoniyatiga ega bo‘ladi. Masalan, tizim pul oqimlari bo‘yicha ehtimoliy muammolarni oldindan ko‘rsatishi 
yoki xarajatlarni optimallashtirish bo‘yicha tavsiyalar berishi mumkin. Bu esa boshqaruv qarorlarini qabul qilish 
jarayonini yanada ilmiy asoslangan va tizimli qiladi.

Raqamli buxgalteriya konsepsiyasida kelajakdagi buxgalterning roli tahlilchi va maslahatchi sifatida — 
axborot tizimlari va sun’iy intellektning rivojlanishi buxgalter kasbining mazmunini ham tubdan o‘zgartirmoqda. 
Avvallari buxgalterning asosiy vazifasi ma’lumotlarni kiritish va hisob-kitoblarni yuritish bo‘lgan bo‘lsa, kelajakda 
bu funksiyalar tobora ko‘proq avtomatlashtiriladi. Natijada, buxgalterning roli tahlilchi va maslahatchi sifatida 
kuchayadi. Ya’ni, u tayyor ma’lumotlar asosida moliyaviy holatni tahlil qiladi, risklarni baholaydi va rahbariyatga 
asosli tavsiyalar beradi. Bu esa buxgalter kasbining professional darajasini yanada yuqori bosqichga olib 
chiqadi.

Raqamli buxgalteriya konsepsiyasi — yuqorida qayd etilgan barcha jarayonlar yakunda “raqamli 
buxgalteriya” konsepsiyasining shakllanishiga olib keladi. Bu konsepsiya buxgalteriya hisobining to‘liq 
raqamlashtirilgan, integratsiyalashgan va intellektual axborot tizimi sifatida faoliyat yuritishini nazarda tutadi. 
Raqamli buxgalteriya sharoitida ma’lumotlar real vaqt rejimida shakllanadi, tahlil qilinadi va boshqaruv qarorlarini 
qo‘llab-quvvatlash uchun foydalaniladi. Shu sababli, kelajakda buxgalteriya hisobi nafaqat moliyaviy nazorat 
vositasi, balki korxonaning strategik rivojlanishini ta’minlovchi muhim axborot platformasiga aylanadi.

X U L O S A  V A  T A K L I F L A R
1C, SAP va boshqa tizimlar buxgalteriya hisobini sezilarli darajada o‘zgartirdi — bugungi kunda 1C, SAP 

va boshqa zamonaviy axborot tizimlari buxgalteriya hisobining tashkil etilishi va yuritilishiga sezilarli o‘zgarishlar 
kiritdi. Agar avvallari buxgalteriya asosan qo‘lda yoki qisman avtomatlashtirilgan vositalar orqali yuritilgan bo‘lsa, 
hozirda u to‘liq raqamlashtirilgan va integratsiyalashgan axborot tizimiga aylanib bormoqda. Bu tizimlar nafaqat 
hisob-kitob jarayonlarini tezlashtirdi, balki buxgalteriya hisobining mazmunini ham boyitdi, uni boshqaruv va tahlil 
jarayonlari bilan uzviy bog‘lab qo‘ydi. Shu ma’noda, ularning ta’siri buxgalteriya hisobining butun konsepsiyasini 
o‘zgartirdi, deb aytish mumkin.

Raqamli buxgalteriya konsepsiyasining sun’iy intellekt va katta ma’lumotlar integratsiyasida hisob texnik 
jarayondan strategik boshqaruv vositasiga aylandi — zamonaviy axborot tizimlari sharoitida buxgalteriya hisobi 
endi faqat texnik hisob-kitoblar majmui sifatida qaralmaydi. Aksincha, u korxonaning strategik boshqaruv 
qarorlarini qo‘llab-quvvatlovchi muhim axborot manbaiga aylanmoqda. Ya’ni, buxgalteriya ma’lumotlari 
rahbariyat uchun nafaqat “nima bo‘ldi?” degan savolga javob beradi, balki “nima bo‘lishi mumkin?” va “qanday 
yo‘l tutish kerak?” degan savollarga ham asos yaratmoqda. Bu esa buxgalteriya hisobining boshqaruv tizimidagi 
rolini sifat jihatidan yangi bosqichga olib chiqmoqda.

Raqamli buxgalteriya konsepsiyasining sun’iy intellekt va katta ma’lumotlar integratsiyasida samaradorlik 
oshdi, lekin risklar ham mavjud — zamonaviy dasturiy ta’minotlardan foydalanish buxgalteriya va moliyaviy 
boshqaruv samaradorligini sezilarli darajada oshirdi. Ish tezligi, aniqlik, shaffoflik va nazorat darajasi yuqori 
bosqichga ko‘tarildi. Biroq, shu bilan birga, yangi risklar ham paydo bo‘ldi. Jumladan, ma’lumotlar sifati, axborot 
xavfsizligi, kadrlar malakasi va tizimlarga haddan tashqari bog‘lanib qolish kabi muammolar mavjud. Demak, 
texnologiyalarni joriy etishda faqat imkoniyatlarga emas, balki ehtimoliy xavflarga ham yetarli darajada e’tibor 
qaratish zarur.

Sun’iy intellekt va katta ma’lumotlar integratsiyasi sharoitida raqamli buxgalteriya konsepsiyasida texnologik 
vositalar va inson nazoratining uyg‘unligi — yuqorida aytilganlarning barchasini umumlashtirib aytish mumkinki, 
maqbul yondashuvlardan biri — bu texnologiya va inson omilining uyg‘unligidir. Ya’ni, zamonaviy axborot 
tizimlari buxgalteriya jarayonlarini tez, aniq va samarali bajarishi mumkin, ammo yakuniy professional baholash 
va tegishli mas’uliyat mutaxassis vakolati doirasida saqlanib qoladi. Shu sababli, kelajakda buxgalteriya 
hisobi rivojida nafaqat texnologik innovatsiyalar, balki inson kapitaliga sarmoya kiritish, ya’ni malakali kadrlarni 
tayyorlash ham hal qiluvchi ahamiyatga ega bo‘ladi.

